
ТАҚРИЗ
ба автореферати диссертатсиян Сафарзода М атлуба Ҷунайдӣ дар мавзуи 

«Тарзи ҳаёти миллӣ дар шароити истиқлолияти Ҷумҳурии Тоҷикистои» 

барои дарёфги дараҷаи илмии номзади илмҳои фалсафа аз рӯйи ихтисоси: 

6.3.7 - Фалсафаи иҷтимой

Чуноне кн маълум аст, падидаи «тарзи ҳаёт» масъалаи мураккаби 

байнифаннй ба шумор рафта, онро чунин илмҳои ҷомеашиносй, ба 

монанди фалсафаи иҷтимой, педагогика, психология, фарҳангшиносй ва 

ғайра мавриди омӯзиш қарор додаанд. Зеро, тарзи ҳаёт ҳамаи соҳаҳои 

муҳими фаъолияти инсонро дар бар мегирад: кор, шаклҳои ташкили 

иҷтимоии он, ҳаёти ҳаррӯза, шаклҳои истифодаи вақти холии одамон, 

иштироки онҳо дар ҳаёти сиёсй ва иҷтимоӣ, шаклҳои қонеъ гардонидани 

ниёзҳои моддй ва маънавии онҳо, меъёрҳо ва қоидаҳои рафтор, ки ба 

амалияи ҳаррӯза ворид шудаанд.

Бешубҳа, таъсири шароити беруна ва ҳолатҳои шахсии одамон ба 

тарзи ташкили тарзи зиндагии онҳо бо мурури замон тагйир меёбад ва 

иа танҳо дар гурӯҳҳои иҷтимоӣ-фарҳангӣ, балки дар марҳилаҳои давраи 

ҳаёти инфиродӣ низ фарқ мекунад. Омӯзиши ҳолатҳои субъективии 

тагйирёбанда ва намунаҳои фаъолияти одамон дар як контексти 

серҳаракати иҷтимой-фарҳангй ба таҳлили тарзи ҳаёт хусусияти 

динамикй мебахшад.

Аз ин рӯ, дар шароити нави таърихй, ки баъд аз пош хурдани 

Иттиҳоди Ш ӯравӣ барои собиқ ҷумҳуриҳои он ба вуҷуд омад, 

тагйиротҳои сифатию мивдорй дар тарзи ҳаёти давлатҳои навтаъсиси 

миллй низ ба вуқӯъ пайвастанд. Дар ин асос, мубрамияти мавзуи кори 

диссертатсионии Сафарзода М атлуба Ҷунайдй баҳсноиазир мебошад.

Зиёда аз ин, масъалаи тарзи ҳаёти миллй то кунун дар доираи 

имкониятҳои маърифатии илми фалсафаи иҷтимой аз ҷониби 

муҳаққиқони ватанию хориҷй мавриди таҳлили комплексӣ қарор



нагирифтааст ва таҳқикоти Сафарзода М атлуба Ҷунайдӣ, бешубҳа, 

қадами аввал ва ҷиддӣ дар ин самт ба ҳисоб меравад. Ин нишондиҳанда 

аз муҳиммияти таҳқиқоти ба анҷом расонидар! муаллиф шаҳодат 

медиҳад.

Аз мазмуни авторефетати диссертатсия бармеояд, ки сохтори 

таҳқиқотро муқаддима, 7 зербоб (дар доираи 3 боб), хулоса, тавсияҳо ва 

рӯйхати адабиёти истифодашуда ташкил медиҳанд. Ҳамаи қисматҳои 

диссертатсия мазмуни баланди илмй дошта, мантиқан бо ҳамдигар 

алоқаманд иебошанд.

Бо такя ба матни автореферат, метавон хулоса намуд, ки муаллиф 

дар равадни таҳлил тавонистааст вазифаҳои таҳқиқотиро муваффақона 

ҳал намуда, мақсади гузошта шударо ба даст орад. Хулосаҳои дар 

автореферат ҷой дошта асоснок ва боэътимод мебошанд.

Диссертант дар таҳлили масъала аз сарчашмаҳои зиёди назариявӣ 

истифода намуда, маводҳои эмпирикиро аз тарзи ҳаёти миллати тоҷик 

дар замони соҳибистиқлолии Тоҷикистон барои тасдиқи идеяҳои худ 

овардааст. Таърифи фалсафй-иҷтимоии мафҳуми «тарзи ҳаёти миллӣ», 

ки муаллиф онро пешниҳод кардааст [автореф., с. 17], аз лиҳози илмй 

пурмазмун ва ҷолиб мебошад.

Тавсияҳои пешниҳоднамудаи диссертант мушаххас ва актуалй 

буда, барои такмили минбаъдаи тарзи ҳаёти миллй дар Тоҷикистони 

соҳибисгиқлол муфид ба ҳисоб мераванд. Онҳо зарурати таҳияи 

консепсияи мукаммали тарзи ҳаёти миллиро бо иштироки тамоми 

вазорату идораҳои манфиатдор ва бо ҷалби васеи ҷомеаи шаҳрвандиро 

асоснок менамоянд.

М ақолаҳои илмии нашр намудаи муаллиф ба мавзуи диссертатсия 

мувофиқ буда, нуктаҳои асосии онро инъикос менамоянд.

Дар баробари дастовардҳои назаррасӣ илмии диссертант, ки дар

матни автореферат ҷой доранд, баъзе норасогиҳои ҷузъиро низ дар он

мушоҳида кардан мумкин аст. Аз ҷумла:

1. Хуб мешуд, ки агар муаллиф дар рафти таҳқиқот ҷиҳати боз ҳам 

боэътимод гардидани такмили тарзи ҳаёти миллӣ дар Тоҷикистони 

муосир аз маълумотҳои оморӣ бештар истифода менамуд.

2. Дар автореферати диссертатсия баъзе хатогиҳои имлой ва 

техникӣ ба назар мерасанд, ки онҳоро диссертант бояд ислоҳ мекард.

Бояъд таъкид намуд, ки камбудиҳои дар матни автореферат ҷой 

дошта ҷиддӣ набуда, аҳаммияти илмиии онро паст намесозанд.

Ҳамин тариқ, дар асоси матни автореферати диссертатсияи 

Сафарзода М атлуба Ҷунайдй дар мавзуи «Тарзи ҳаёти миллй дар 

шароити истиқлолияти Ҷумҳурии Тоҷикистон» чунин хулоса кардан 

мумкин аст, ки он дар сатҳи зарурии илмй анҷом ёфта, аз ҷиҳати мазмун 

ба талаботи мавҷуда мутобиқ мебошад. Муаллифи он ба дарёфти 

дараҷаи илмии номзади илмҳои фалсафа аз рӯйи ихтисоси 6.3.7. - 

Фалсафаи иҷтимой сазовор мебошад.

